
ამ ტექნიკურ რეგლამენტში გამოყენებულ ტერმინებს აქვს შემდეგი მნიშვნელობა:
ა) ინციდენტი  – სიმაღლიდან ვარდნასთან დაკავშირებული ნებისმიერი შემთხვევა, რომელსაც ადგილი ჰქონდა სამუშაო პროცესში ან სამუშაო პროცესებთან დაკავშირებით და რომელსაც შედეგად მოჰყვა/ შესაძლოა შედეგად მოჰყვეს ადამიანთა ჯანმრთელობის დაზიანება, შრომისუნარიანობის შეზღუდვა ან დაკარგვა, გარდაცვალება ან უგზო-უკვლოდ დაკარგულად გამოცხადება.
ბ) რისკი - საწარმოო გარემოს და შრომითი პროცესის ფაქტორების გავლენის შედეგად ადამიანთა ჯანმრთელობის ან სხვაგვარი ზიანის მიყენების ალბათობის სიდიდე, შედეგის სიმძიმის ხარისხის  გათვალისწინებით;
გ) სამაშველო გეგმა - სამუშაო პროცესში მომხდარი ინციდენტისას თანმიმდევრულად განსახორციელებელ სამაშველო ღონისძიებათა ნუსხა, რომლის მიზანია  შეამციროს სამაშველო ღონისძიებათა განხორციელებისას  დასაქმებულთა ჯანმრთელობის დაზიანების რისკი და უზრუნველყოს სამაშველო ღონისძიებების სწრაფად, უსაფრთხოდ და ეფექტურად ჩატარება.
დ) ინდივიდუალური დაცვის საშუალებები- ტექნიკური  და სხვა საშუალებები, რომლებიც გამოიყენება ინდივიდუალურად, დასაქმებულებზე საფრთხის შემცველი ფაქტორების ზეგავლენის შესამცირებლად ან თავიდან ასაცილებლად;
ე) კოლექტიური დაცვის საშუალებები -  ტექნიკური და საინჟინრო საშუალებების ერთობლიობა, რომლებიც კონსტრუქციულად და ფუნქციურად დაკავშირებულია საწარმოო გარემოსა და შრომის პროცესთან, და განკუთვნილია საფრთხის შემცველი ფაქტორების  თავიდან აცილებისათვის ან შემცირებისათვის;
ვ) შრომის უსაფრთხოების გეგმა - ამ ტექნიკური რეგლამენტითა და საქართველოს სხვა ნორმატიული აქტების გათვალისწინებით შემუშავებული ღონისძიებათა ნუსხა, რომლის მიზანია  სიმაღლეზე სამუშას შესრულებისას ძირითადი მოთხოვნებისა და პრევენციული პრინციპების განსაზღვრა.


